КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса монопрофильнӧй муниципальнӧй юкӧнъяс (монокаръяс) социальнӧй да экономика боксянь сӧвмӧдӧм (2015 – 2017 вояс)” дінму уджтас вынсьӧдӧм йылысь” Коми Республикаса Веськӧдлан котырлӧн 2015 во рака тӧлысь 20 лунся 124 №-а шуӧмӧ 

вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны “Коми Республикаса монопрофильнӧй муниципальнӧй юкӧнъяс (монокаръяс) социальнӧй да экономика боксянь сӧвмӧдӧм (2015 – 2017 вояс)” дінму уджтас вынсьӧдӧм йылысь” Коми Республикаса Веськӧдлан котырлӧн 2015 во рака тӧлысь 20 лунся 124 №-а шуӧмӧ татшӧм вежсьӧм:
“Коми Республикаса монопрофильнӧй муниципальнӧй юкӧнъяс (монокаръяс) социальнӧй да экономика боксянь сӧвмӧдӧм (2015 – 2017 вояс)” дінму уджтассӧ, мый вынсьӧдӧма шуӧмӧн (содтӧд), гижны содтӧд серти. 
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 

Коми Республикаса Веськӧдлан котырлӧн

2017 во моз тӧлысь 24 лунся 455 №-а шуӧм дорӧ

СОДТӦД
“ВЫНСЬӦДӦМА

Коми Республикаса Веськӧдлан котырлӧн

2015 во рака тӧлысь 20 лунся 124 №-а шуӧмӧн

(содтӧд)
“Коми Республикаса монопрофильнӧй муниципальнӧй юкӧнъяс (монокаръяс) социальнӧй да экономика боксянь сӧвмӧдӧм 

(2015 – 2017 вояс)”
дінму уджтас
Коми Республикаса монопрофильнӧй муниципальнӧй юкӧнъяс (монокаръяс) социальнӧй да экономика боксянь сӧвмӧдӧм (2015 – 2017 вояс)” 
дінму уджтаслӧн

ПАСПОРТ
	Уджтас лӧсьӧдан подув      
	Россия Федерацияса Веськӧдлан котырӧн Юрнуӧдысь дорын монокаръясын уджӧн могмӧдан юалӧмъяс серти сӧвещаниелӧн 2013 во вӧльгым тӧлысь 12 лунся ДМ-П12-84пр №-а сёрнигижӧд

	Уджтас кывкутӧмӧн збыльмӧдысь 
	Коми Республикаса промышленносьт, вӧр-ва озырлун, энергетика да транспорт министерство

	Уджтасын участвуйтысьяс
	Коми Республикаса экономика министерство; 

Коми Республикаса стрӧитчан, тариф, оланін да коммунальнӧй, туй овмӧс министерство;

Коми Республикаса удж, уджӧн могмӧдан да социальнӧя доръян министерство;

Коми Республикаса “Воркута” кар кытшлӧн муниципальнӧй юкӧнса администрация (сёрнитчӧмӧн);

Коми Республикаса “Инта” кар кытшлӧн муниципальнӧй юкӧнса администрация (сёрнитчӧмӧн);

Коми Республикаса “Емдін” муниципальнӧй районлӧн муниципальнӧй юкӧнса администрация (сёрнитчӧмӧн);

Коми Республикаса “Княжпогост” муниципальнӧй районлӧн муниципальнӧй юкӧнса администрация (сёрнитчӧмӧн)

	Уджтаслӧн шӧр мог       
	Коми Республикаса монопрофильнӧй муниципальнӧй юкӧнъяс (монокаръяс) социальнӧй да экономика боксянь зумыда сӧвмӧдӧм 

	Уджтаслӧн могъяс
	1) социальнӧй вежласьтӧмлун видзӧм;

2) карса гӧгӧртаслысь качествосӧ бурмӧдӧм;

3) экономика сӧвмӧдӧм, ӧніяӧдӧм да диверсифицируйтӧм вылӧ условиеяс лӧсьӧдӧм

	Уджтаслӧн мога индикаторъяс (петкӧдласъяс)
	пасйӧм уджтӧмалан тшупӧд;

уджтӧмалысь гражданалӧн лыд, кодъясӧс пасйӧма уджӧн могмӧдан канму службаса органъясын;

муниципальнӧй юкӧнса организацияясын уджалысьяслӧн среднесписочнӧй лыдысь кар артмӧдысь предприятие вылын уджалысьяслӧн пай;

лӧсьӧдӧм (реконструируйтӧм) инженернӧй да социальнӧй инфраструктура объектъяслӧн лыд;

ичӧт да шӧр предпринимательство субъектъяслӧн, сы лыдын асшӧр уджалысьяслӧн, лыд;

шӧр да ичӧт предприятиеясын уджалысьяслӧн среднесписочнӧй лыд (ортсыса совместительястӧг);

сьӧмӧн могмӧдан став ӧшмӧс тшӧт весьтӧ медшӧр капиталӧ инвестиция мында (ичӧт предпринимательство субъектъястӧг)

	Уджтас олӧмӧ пӧртан кадколастъяс
	2015 – 2017 вояс


	Уджтас сьӧмӧн могмӧдан мында да ӧшмӧсъяс
	2015 – 2017 вояс вылӧ Уджтас сьӧмӧн могмӧдан став мында – 6 932 036,8 сюрс шайт, сы лыдын:

федеральнӧй сьӧмкуд сьӧм тшӧт весьтӧ – 2 406 168,1 сюрс шайт;
Оланін да коммунальнӧй овмӧс реформируйтӧмлы отсӧг сетан фонд сьӧм тшӧт весьтӧ ‒ 195 158,6 сюрс шайт;
Коми Республикаса республиканскӧй сьӧмкуд сьӧм тшӧт весьтӧ – 4 172 481,4  сюрс шайт;
меставывса сьӧмкуд сьӧм тшӧт весьтӧ – 49 714,1 сюрс шайт;
сьӧмкудйӧ пырттӧм ӧшмӧсъяс сьӧм тшӧт весьтӧ ‒ 108 514,6 сюрс шайт.
Уджтас сьӧмӧн могмӧдан мында вояс серти:

федеральнӧй сьӧмкуд сьӧм тшӧт весьтӧ:
2015 во – 799 658,3 сюрс шайт;

2016 во ‒ 742 741,8 сюрс шайт;

2017 во (прогноз) – 863 768 сюрс шайт;
Оланін да коммунальнӧй овмӧс реформируйтӧмлы отсӧг сетан фонд сьӧм тшӧт весьтӧ:

2015 во ‒ 100 845,0 сюрс шайт;

2016 во ‒ 80 065,4 сюрс шайт;

2017 во (прогноз) ‒ 14 248,2  сюрс шайт;
Коми Республикаса республиканскӧй сьӧмкуд сьӧм тшӧт весьтӧ:

2015 во – 1 271 155,1 сюрс шайт;

2016 во – 1 401 122,6 сюрс шайт;

2017 во (прогноз) – 1 500 203,7 сюрс шайт;
меставывса сьӧмкудъяс сьӧм тшӧт весьтӧ: 

2015 во – 10 359,8 сюрс шайт;

2016 во – 8 519,8 сюрс шайт;

2017 во (прогноз) – 30 834,5 сюрс шайт;
сьӧмкудйӧ пырттӧм ӧшмӧсъяс сьӧм тшӧт весьтӧ:

2015 во – 4 296,3 сюрс шайт;

2016 во – 67 253,3 сюрс шайт;

2017 во (прогноз) – 36 965 сюрс шайт

	Уджтас олӧмӧ пӧртӧмысь виччысяна бӧртасъяс 
	2017 во кежлӧ (2013 во серти) Уджтас олӧмӧ пӧртӧмысь медшӧр бӧртасъяс:
абу лэдзӧма, медым пасйӧм уджтӧмалан тшупӧдыс содіс (во помын):
Воркута – 2,0 п.п-ысь унджык;

Инта – 2,6 п.п-ысь унджык;

Зӧвсьӧрт – 1,6 п.п-ысь унджык;

Емва – 3,7 п.п-ысь унджык;
абу лэдзӧма, медым уджӧн могмӧдан канму органъясын пасйӧм уджтӧмалысь гражданалӧн лыдыс содіс (во помын): 
Воркута – 910 мортысь унджык;

Инта – 430  мортысь унджык;

Зӧвсьӧрт – 80 мортысь унджык;

Емва – 290 мортысь унджык;
муниципальнӧй юкӧнса организацияясын уджалысьяслӧн среднесписочнӧй лыдысь кар артмӧдысь предприятие вылын уджалысьяслӧн пайыс чиніс:
Воркута – 0,5 п.п вылӧ эз унджык;

Зӧвсьӧрт – 0,3 п.п вылӧ эз унджык;

Емва – 0,2 п.п вылӧ эз унджык;
муниципальнӧй юкӧнса организацияясын уджалысьяслӧн среднесписочнӧй лыдысь кар артмӧдысь предприятие вылын уджалысьяслӧн пайыс содіс Интаын – 1,4 п.п вылӧ;
лӧсьӧдӧм (реконструируйтӧм) инженернӧй да социальнӧй инфраструктура объектъяслӧн лыдыс (2014 восянь содан кывкӧртӧдӧн):

Инта – 3 единица;

Зӧвсьӧрт – 1 единица;

Емва – 1 единица;
ичӧт да шӧр предпринимательство субъектъяслӧн, сы лыдын асшӧр уджалысьяслӧн, лыдыс содіс:
Инта – 14 единица вылӧ;

Зӧвсьӧрт – 29 единица вылӧ;

Емва – 10 единица вылӧ;
шӧр да ичӧт предприятиеясын уджалысьяслӧн среднесписочнӧй лыдыс (ортсыса совместительястӧг) содіс:

Инта – 103,5%;

Зовсьӧрт –107,5%;

Емва – 102,3%;
бӧр воӧдчӧма “Сьӧмӧн могмӧдан став ӧшмӧс тшӧт весьтӧ медшӧр капиталӧ инвестиция мында (ичӧт предпринимательство субъектъястӧг)” петкӧдласлӧн бур вежласян динамикаӧдз 2016 восянь заводитӧмӧн (2017 воын 2015 во серти):

Воркута ‒ 117,6%;

Зӧвсьӧрт –145,1%;

Емва – 118,6%

	Уджтасӧн веськӧдлӧм 
	Коми Республикаса промышленносьт, вӧр-ва озырлун, энергетика да транспорт министерство ладмӧдӧ Уджтасын участвуйтысьяслысь уджсӧ, нуӧдӧ мониторинг Уджтас олӧм пӧртӧм бӧрся.


I. Коми Республикаса монопрофильнӧй муниципальнӧй юкӧнъясын (монокаръясын) мытшӧдлӧн сюрӧс да социальнӧй да экономика боксянь оланног
Россия Федерацияын монопрофильнӧй муниципальнӧй юкӧнъяслӧн мытшӧдъясыс медся ясыда тыдовтчисны 2009 воын мирса финансово-экономическӧй кризис дырйи. Экономикалӧн ичӧт тшупӧда диверсификацияыс, торъя юкӧнлы лӧсялысь уджсикаса предприятиеяслӧн урчитӧм лыдыс, кутшӧмъяс лӧсьӧдӧны экономическӧй монопрофильносьт ситуациясӧ, мирса да пытшкӧсса дон конъюктуракӧд налӧн топыда йитчӧмыс кыскис тайӧ олан пунктъяс вылӧ кризис бӧртасъяслысь ыджыд тӧдчӧмсӧ.
 Россияса экономикаын мунысь лёк процессъясыс медся ёся тыдовтчисны  монокаръясын, сы вӧсна мый мутасса юкӧнъясыс, кӧні гырысь (кар артмӧдысь) предприятиеясыс урчитӧны пӧшти став экономика да социальнӧй процессӧ, медся сюся вочавидзӧны ортсыса гӧгӧртасын вежласьӧмъяс вылӧ. Кар артмӧдысь предприятиелӧн удж да овмӧдчӧмин олӧмын экономика да социальнӧй аспектъяс костын татшӧм топыд йитӧд дырйи предприятиелӧн водзӧ вылӧ рыночнӧй позянлунъясыс ёна тӧдчӧны тайӧ овмӧдчӧмин да сылӧн водзӧ олӧм вылӧ.
Экономикаын сьӧкыд, а Россияса монопрофильнӧй ӧткымын карын критическӧй, лёкланьӧ синысь ситуацияыс негативнӧя петкӧдчӧ йӧзӧс уджӧн могмӧдӧмын да йӧзлӧн олан тшупӧдын, социальнӧй инфраструктура сӧвмӧдӧмын да социальнӧй олӧмын дзоньнас. Водзынджык кутшӧмакӧ бурджык муниципалитетъясын социальнӧй ёсьлун содӧмыс корис канмусянь веськыда суитчӧм.

Сы могысь, медым решитны практическӧй юалӧмъяс, мыйяс йитчӧмаӧсь монопрофильнӧй мутасъяслы канмусянь отсӧг сетӧмкӧд, 2009 вося ӧшым тӧлысьын Россия Федерацияса дінму сӧвмӧдан министерство лӧсьӧдіс 335 монокарысь ставроссияса лыддьӧг, кытчӧ пырисны Коми Республикаса 4 кар – Воркута (“Воркутауголь” ВАК, “Воргашорскӧй-2 шахта” ПАК кар артмӧдысь предприятиеяскӧд), Инта (“Интауголь” компания” ВАК), Зӧвсьӧрт (“Зӧвсьӧртса фанера комбинат” ПАК), Емва (“ДВП завод” ИКК). 
2010 во заводитчӧм вылӧ Коми Республикаса монокаръясын оліс 173 сюрс морт (став республикаса йӧз лыд дорӧ 18,1%), та кадӧ Воркута да Инта вылӧ лоӧ монокаръясын олысьясысь 86% унджык.

Россияса экономикалӧн мукӧд секторын прӧдукция вылӧ спрос чинӧм вӧсна промышленнӧй производство усьӧмыс, а сідзжӧ экспорт вылӧ прӧдукция лэдзӧмсӧ веськӧдӧмыс, пытшкӧсса да мирса донъяслӧн вежсьӧмыс кыскисны республикаса кар артмӧдысь предприятиеяслӧн сьӧм овмӧсын сьӧкыдлунъяс. 

2009 вося кывкӧртӧдъяс серти монокаръясса кар артмӧдысь став предприятиелӧн уджыс вӧлі убыткаа. Заводитчисны производство выль ног котыртан, предприятиеяс вуж выйӧн вежан, персонал да социальнӧй уджтасъяс вылӧ рӧскод чинтан процессъяс, кар артмӧдысь предприятие вылын уджалысь лыдыс чиніс уна пӧв сы дорысь, мыйта монокаръясса мукӧд организацияын, содіс ёсьлуныс удж рынок вылын.
“Интауголь” компания” ВАК эмбур комплекс бердын, коді Коми Республикаса арбитражнӧй ёрдлӧн 2007 во моз тӧлысь 9 лунся помшуӧмӧн шуӧма мынтысьны вермытӧмӧн (банкротӧн), 2010 вося лӧддза-номъя тӧлысьын лӧсьӧдӧма выль предприятие – “Интауголь” шахта” ВАК.  “Интауголь” компания” ВАК бырӧдӧма Коми Республикаса арбитражнӧй ёрдлӧн 2013 во ода-кора тӧлысь 15 лунся кывкӧртӧдӧн, мынтысьны вермытӧм (банкротство) йылысь делӧ серти производство помалӧма. Рисклы подулӧн коли компаниялӧн сьӧм овмӧсын сьӧкыдлунъяс из шом вӧчӧмсӧ чинтӧм бӧрын вузалан-иналан рынок видзӧмын мытшӧдъяс понда. А29-6927/2014 №-а делӧ серти Коми Республикаса арбитражнӧй ёрдлӧн 2015 во вӧльгым тӧлысь 16 лунся помшуӧмӧн “Интауголь” шахта” АК  шуӧма банкротӧн. 
2017 вося рака тӧлысь 16 лунӧ “Интауголь” шахта” АК банкротство процедура нуӧдігӧн активъяс вежӧмӧн лӧсьӧдӧма выль предприятие – “Интауголь” АК. 
2011 воын “ДВП завод” ИКК и “Зӧвсьӧртса фанера комбинат” ПАК шуӧмаӧсь банкротъясӧн. “ДВП завод” ИКК-лысь эмбурсӧ ньӧбис выльысь лӧсьӧдӧм “Княжпогостса ДВП завод” ИКК предприятие. 2013 вося тӧвшӧр тӧлысьын заводлысь промышленнӧй вынъяссӧ сетісны “Войвыв вӧр” СЛДК” ИКК-лы, 2013 вося вӧльгым тӧлысьын “Таврическӧй” Инвестиция Компания (шӧр эмбур кутысь) кырымаліс “Плитнӧй мир” ИКК-кӧд (Владимирскӧй обласьт) заводлӧн технологичекӧй оборудование кӧртымалӧм серти сёрнитчӧм. Княжпогостса ДВП завод кӧртымалан кадсянь “Плитнӧй мир” ИКК уджалӧ вежласьтӧмӧн производство вынъяс тырвыйӧ уджӧдӧмӧн, пӧртӧ олӧмӧ сотрудникъяс да республика водзын став социальнӧй кӧсйысьӧмсӧ.

2012 вося ода-кора тӧлысьын “Зӧвсьӧртса фанера комбинат” ПАК производство бердын лӧсьӧдӧма “Древеснӧй плитаяс вӧчан промышленнӧй комбинат” ИКК предприятие, коді босьтіс кӧртымӧ комбинатлысь эмбурсӧ. 2013 вося кӧч тӧлысьын лӧсьӧдӧма выль предприятиеяс: “Зӧвсьӧртса фанера комбинат” ИКК, кытчӧ вуджӧдісны “Древеснӧй плитаяс вӧчан промышленнӧй комбинат” ИКК-ысь став персоналсӧ, да “Вӧрса промышленнӧй комбинат” ИКК, коді кӧртымалӧ комбинатлысь эмбурсӧ. 2015 вося рака тӧлысьын “Зӧвсьӧртса фанера комбинат” ПАК  (ӧнія кадӧ ‒ “Зӧвсьӧртса ЛПК” ИКК) петіс банкротство процедураысь мирӧвӧй артмӧдчӧмъяс серти, мыйяс вынсялісны оланпас серти. Сьӧкыд экономика условиеяс вылӧ видзӧдтӧг, комбинат тырмымӧн зумыда уджалӧ водзӧ.

2012 вося лӧддза-номъя тӧлыссянь “Воргашорскӧй-2 шахта” ПАК дугдіс уджавны выль ног котыртӧмӧм “Воргашорскӧй” шахта” тэчас юкӧдув “Воркутауголь” ВАК дорӧ йитӧмӧн.

Мераяс пиысь ӧтиӧн, кутшӧмӧ босьтчис Коми Республикаса Веськӧдлан котыр сы могысь, медым республикаса монокаръясын ситуацияыс лои вежласьтӧм да коли прогнозируйтан да веськӧдлан, лои монокаръяс ӧнъяӧдӧм серти комплекснӧй инвестиция планъяс (КИПъяс) лӧсьӧдӧм. Монокаръяслысь став КИПсӧ видлалӧма да ошкӧма йӧзкӧд ӧтув кывзӧмъяс дырйи, а сэсся вынсьӧдӧма муниципальнӧй тшупӧдын. Коми Республикаса Веськӧдлан котырлӧн 2011 во рака тӧлысь 14 лунся 61-р №-а тшӧктӧмӧн монокаръяслысь КИПъяссӧ вынсьӧдӧма и республикаса тшупӧдын.

КИПъясын медводдза планӧ петісны выль инвестиционнӧй производство да инфраструктура проектъяс олӧмӧ пӧртӧм серти юалӧмъяс. Республикаса быд монокар серти лӧсьӧдӧма инвестиция вӧзйӧмъяс да проектъяс лыддьӧг, кутшӧмъясӧс веськӧдӧма монокаръясын экономика сӧвмӧдӧм да диверсификация, выль производствояс лӧсьӧдӧм да уджалысьяссӧ ӧнъяӧдӧм, выль уджалан местаяс котыртӧм вылӧ.

2010 – 2011 воясын Россия Федерацияса дінму сӧвмӧдан министерство вӧзйис монокаръяс сӧвмӧдан збыльвылас сӧмын ӧти модель: индустриальнӧй диверсификация. Та кадӧ федеральнӧй сьӧмкудйысь сьӧмсӧ ыстісны инженернӧй да транспорт инфраструктура сӧвмӧдан мероприятиеяс вылӧ, мый колӧ гырысь инвестиция проектъяс, проект-миллиардникъяс олӧмӧ пӧртӧм могысь да водзӧ налысь тырвыйӧ уджалӧмсӧ могмӧдӧм вылӧ.

Объективнӧй сьӧкыдлунъяс да Ылі Войвыв условиеясын да неыджыд кар овмӧдчӧмин мутасъясын выль гырысь производствояс котыртны ковтӧмлун тӧд вылын кутӧмӧн, республикаса монокаръяс эз вермыны виччысьны татшӧм сикас канму отсӧгсӧ.

2012 – 2013 воясын монокаръяслы отсӧг сетӧм вылӧ федеральнӧй сьӧмкудйысь содтӧд сьӧмсӧ эз урчитны, сы вӧсна мый водзджык вичмӧдӧм сьӧмсӧ вочасӧн видзис сӧмын ӧткымын монокар.

Тадзи, Россияса унджык монокарлысь мытшӧдсӧ абу решитӧма, а на серти канму политикасӧ ковмис стӧчмӧдны.

Россия Федерацияса Веськӧдлан котырлӧн 2013 во вӧльгым тӧлысь 5 лунся  6616п-П16 №-а помшуӧм серти олӧмӧ пӧртысь власьт федеральнӧй органӧн, коді кывкутӧ Россияса монокаръяс зумыда сӧвмӧдан удж ладмӧдӧмысь, урчитӧма Россия Федерацияса экономика сӧвмӧдан министерствоӧс (водзӧ – Министерство).

2014 воын Министерствоӧн дасьтӧма да Россия Федерацияса Веськӧдлан котырлӧн 2014 во сора тӧлысь 29 лунся 709 №-а шуӧмӧн вынсьӧдӧма олан пунктъяс монопрофильнӧйӧн лыддян критерийяс, кутшӧмъяс подув вылын Россияса монокаръяс лыддьӧгсӧ вӧчӧны кадлы лӧсялӧмӧн быд во.
Россия Федерацияса Веськӧдлан котырлӧн 2014 во сора тӧлысь 29 лунся 1398-р №-а тшӧктӧмӧн вынсьӧдӧма Россия Федерацияса монопрофильнӧй муниципальнӧй юкӧнъяс (монокаръяс) лыддьӧг, кутшӧмъяс составын колины Коми Республикаса “Воркута” ККМЮ, “Инта” ККМЮ, “Емва” КОМЮ да “Зӧвсьӧрт” КОМЮ, да социальнӧй да экономика боксянь оланногын рискъяскӧд йитӧдын вӧлі пыртӧмаӧсь:

Воркута, Инта, Зӧвсьӧрт ‒ “Социальнӧй да экономика боксянь зумыд ситуацияа Россия Федерацияса монопрофильнӧй муниципальнӧй юкӧнъяс (монокаръяс)” 3 категория дорӧ;

Емва – “Россия Федерацияса монопрофильнӧй муниципальнӧй юкӧнъяс (монокаръяс), кӧні эмӧсь рискъяс, мый социальнӧй да экономика боксянь оланногыс вермас лёкмыны” 2 категория дорӧ .

Россия Федерацияса Веськӧдлан котырлӧн 2015 во косму тӧлысь 16 лунся 668-р №-а тшӧктӧмӧн Россияса монокаръяс лыддьӧгӧ пыртӧма вежсьӧмъяс, мый серти Воркута, Инта, Зӧвсьӧрт монокаръяс вуджӧдӧма 2 категорияӧ, Емва монокар ‒ 1 категорияӧ (социальнӧй да экономика боксянь медся сьӧкыд оланнога монокаръяс, сы лыдын кар артмӧдысь предприятиелӧн уджын мытшӧдъяс понда).

2017 вося тӧвшӧр тӧлысь 1 лун вылӧ Коми Республикаса монокаръяслысь ӧтувъя характеристикасӧ вайӧдӧма 1 таблицаын.  Среднесрочнӧй перспективаын республикаса монокаръяс сӧвмӧдӧмыс йитчас кыдзи кар артмӧдысь предприятиеяслы отсалӧмкӧд, ичӧт да шӧр предпринимательство сӧвмӧдны ышӧдӧмкӧд, сідз и производство юкӧнын специализация да услугаяс сетӧмын выль нырвизьяс лӧсьӧдӧмкӧд, монокаръяс мутасын инвестиция сибыдлун кыпӧдӧмкӧд, гырысь да ичӧт, промышленнӧй да инфраструктурнӧй инвестиция проектъяс олӧмӧ пӧртӧмкӧд, сы лыдын социальнӧй да экономика боксянь водзынджык сӧвмысь мутасъяс серти (водзӧ – ТОСЭР).

Монокаръясын ТОСЭР лӧсьӧдӧмыс чинтас социальнӧй ёсьлунсӧ, сӧвмӧдас да диверсифицируйтас монокаръяслысь экономикасӧ, та могысь колӧ:
ышӧдны вӧдитчыны вӧр-ва озырлунӧн;

кыпӧдны мутаслысь инвестиция сибыдлунсӧ да кыскыны ортсыса инвесторъясӧс;

лӧсьӧдны пыр да недыр кадся выль уджалан местаяс, мыйяс абу йитчӧмаӧсь кар артмӧдысь предприятиеяслӧн уджкӧд, сы лыдын ичӧт да шӧр предпринимательство  субъектъясӧн;

содтыны организацияяса уджалысьяслысь тӧлысся шӧркодь удждонсӧ;

содтыны метавывса сьӧмкудъясӧ вотысь воӧм сьӧмсӧ.

Торъя внимание лоӧ вичмӧдӧма социальнӧй да техническӧй инфраструктура сӧвмӧдан тшупӧд содтӧмлы, мый петкӧдлӧ, кыдзи и йӧзлӧн олан тшупӧдыс, социальнӧй да экономика боксянь ӧтувъя ситуациясӧ да урчитӧ водзӧ вылӧ кӧть кутшӧм карлысь водзӧ сӧвмӧмсӧ.

Коми Республикаса монокаръяс сӧвмӧдӧмын ӧтувъя мытшӧдъяс лыдӧ, кутшӧмъясӧс канмусянь ладмӧдӧм да канмусянь отсӧг подув вылын комплекснӧя отсалас решитны уджтаса-мога метод, пырӧны:
уджалан юкӧнлӧн дзескӧдӧм позянлун;

олысьяслӧн предпринимательствоын ичӧт водзмӧстчӧм;

меставывса предприятиеяслӧн ичӧт инвестиционнӧй да инновационнӧй водзмӧстчӧм;

важмӧм технологияяс, предприятиеяслӧн, сы лыдын кар артмӧдысь, шӧр фондъяслӧн киссьӧм;

олан став юкӧнын шӧр фондъяслӧн да материально-техническӧй базалӧн моральнӧй да физическӧй ыджыд степеня киссьӧм;

мутас тэчасноглӧн да карса мутасъяс бурмӧдӧмлӧн ӧні корӧмъяслы лӧсявтӧмлун.

Уджтаса-мога методӧн вӧдитчӧмыс отсалас:

могмӧдны Коми Республикаса монокаръяс сӧвмӧдӧм серти ӧтувъя подходӧн;

ладмӧдны Коми Республикаса олӧмӧ пӧртысь власьт да меставывса асвеськӧдлан колана органъяслысь уджсӧ;

лӧсьӧдны мероприятиеяс план, кутшӧмъяс решитасны мытшӧдъяс да пуктасны подув Коми Республикаса монокаръяс социальнӧй да экономика боксянь зумыда сӧвмӧдӧмлы, могъяс, ресурсъяс, кывкутана збыльмӧдысьяс да олӧмӧ пӧртан кадколастъяс петкӧдлӧмӧн;

ӧтувтны индӧм шӧр могъяс вылӧ сьӧмӧн могмӧдан став ӧшмӧс тшӧт весьтӧ рӧскодъяс.

II. Инӧда подувъяс, кутшӧмъяс ладмӧдӧны монопрофильнӧй муниципальнӧй юкӧнъяс (монокаръяс) сӧвмӧдан юкӧнын канму власьт органъяслысь да организацияяслысь уджсӧ 

“Россия Федерацияса муниципальнӧй юкӧнъяс монопрофильнӧйясӧн (монокаръясӧн) лыддян критерийяс йылысь да Россия Федерацияса монопрофильнӧй муниципальнӧй юкӧнъяслӧн (монокаръяслӧн) налӧн социальнӧй да экономика боксянь оланног лёкмыны верманлун серти категорияяс йылысь” Россия Федерацияса Веськӧдлан котырлӧн 2014 во сора тӧлысь 29 лунся 709 №-а шуӧм.
Россия Федерацияса Веськӧдлан котырлӧн 2014 во сора тӧлысь 29 лунся 1398-р №-а тшӧктӧм.
Россия Федерацияса монопрофильнӧй муниципальнӧй юкӧнъяс (монокаръяс) мутасъясын инвестиция сибыдлун содтӧм серти мероприятиеяслӧн комплекс, кутшӧмӧс вынсьӧдӧма Россия Федерацияса Веськӧдлан котырӧн Юрнуӧдысь Д. Медведевӧн 2014 во моз тӧлысь 19 лунӧ 5307п-П16 № улын.
“2014 – 2017 воясын “Монокаръяс сӧвмӧдан фонд” абу коммерческӧй организациялы федеральнӧй сьӧмкудйысь субсидия сетӧм йылысь” Россия Федерацияса Веськӧдлан котырлӧн 2014 во вӧльгым тӧлысь 11 лунся 1186 №-а шуӧм.
Фонд сетӧ монокаръяслы отсӧг татшӧм шӧр нырвизьяс серти:

а) артмӧдчӧм подув вылын, мый кырымалӧма Фонд да Россия Федерацияса субъектъяслӧн олӧмӧ пӧртысь власьт органъяс костын, могмӧдӧ ӧтув сьӧмӧн Россия Федерацияса субъектъяслӧн сьӧмкудъяслысь да муниципальнӧй юкӧнъясса сьӧмкудъяслысь рӧскодсӧ;

б) отсалӧ дасьтысьӧмын да (либӧ) участвуйтӧ монокаръясын выль инвестиция проектъяс олӧмӧ пӧртӧмын;

в) збыльмӧдӧ монокаръясын инвестиция проектъяс олӧмӧ пӧртӧм серти проектнӧй офислысь уджсӧ;

г) лӧсьӧдӧ монокаръяс сӧвмӧдан проектъясӧн веськӧдлысь командаяс да котыртӧ найӧс велӧдӧмсӧ.
“Социальнӧй да экономика боксянь водзынджык сӧвмысь мутасъяс йылысь” Федеральнӧй оланпас.
“Россия Федерацияса монопрофильнӧй муниципальнӧй юкӧнъяс (монокаръяс) мутасъясын социальнӧй да экономика боксянь водзынджык сӧвмысь мутасъяс лӧсьӧдӧмын аслыспӧлӧслунъяс йылысь” Россия Федерацияса Веськӧдлан котырлӧн 2015 во сора тӧлысь 22 лунся 614 №-а шуӧм. 
“Емва” социальнӧй да экономика боксянь водзынджык сӧвмысь мутас лӧсьӧдӧм йылысь” Россия Федерацияса Веськӧдлан котырлӧн 2017 во рака тӧлысь 6 лунся 267 №-а шуӧм.
ТОСЭР серти резидентъяслы, кодъяс монокаръяс мутасын пӧртӧны олӧмӧ инвестиция проектъяс, кутшӧмъяс лӧсялӧны Россия Федерацияса Веськӧдлан котырӧн вынсьӧдӧм корӧмъяслы, сетӧны вот кокньӧдъяс, сьӧмкудйӧ пырттӧм канму фондъясӧ страхуйтан взносъяслысь кокньӧда тарифъяс, канму да муниципальнӧй контроль нуӧдӧмын кокньӧдӧм пӧрадок.
“Дінму вотъяс, пеняяс да штрапъяс мынтан кадколаст нюжӧдӧм либӧ найӧс вочасӧн мынтӧм вылӧ содтӧд помкаяс да мукӧд условие урчитӧм йылысь” Коми Республикаса Оланпас.
“Коми Республика да “Монокаръяс сӧвмӧдан фонд” абу коммерческӧй организация костын монокаръяс сӧвмӧдан проектъясӧн веськӧдлысь командаяс лӧсьӧдӧм да найӧс велӧдӧмсӧ котыртӧм йылысь артмӧдчӧмъяс кырымалӧмсӧ вынсьӧдӧм йылысь” Коми Республикаса Оланпас.
“Коми Республика да “Монокаръяс сӧвмӧдан фонд” абу коммерческӧй организация костын Коми Республикаса монопрофильнӧй муниципальнӧй юкӧнъяс (монокаръяс) сӧвмӧдӧм серти ёртасьӧм йылысь Генеральнӧй артмӧдчӧм кырымалӧмсӧ вынсьӧдӧм йылысь” Коми Республикаса Оланпас.

Коми Республикаса Веськӧдлан котырлӧн 2016 во ӧшым тӧлысь 6 лунся 504-р №-а тшӧктӧм.
III. Уджтаслӧн шӧр мог да могъяс

Уджтаслӧн шӧр могӧн лоӧ Коми Республикаса монопрофильнӧй муниципальнӧй юкӧнъяс (монокаръяс) социальнӧй да экономика боксянь зумыда сӧвмӧдӧм.

Сы могысь, медым воӧдчыны пуктӧм шӧр могӧдз, колӧ решитны татшӧм могъяс:
1) видзны социальнӧй вежласьтӧмлун.
Могсӧ решитӧны татшӧм шӧр нырвизьяс серти:

могмӧдӧны йӧзӧс уджӧн да балансируйтӧны удж рынок;

пӧртӧны олӧмӧ гражданаӧс социальнӧя доръян мераяс;

пыртӧны Коми Республикаса олӧмӧ пӧртысь власьт колана органъяслӧн, меставывса асвеськӧдлан органъяслӧн, организацияяслӧн уджӧ методическӧй да котыртан подувъяс, кутшӧмъясӧс веськӧдӧма республикаса монокаръяс социальнӧй да экономика боксянь зумыда сӧвмӧдӧм вылӧ;
2) бурмӧдны карса гӧгӧртаслысь качествосӧ.

Могсӧ решитӧны татшӧм шӧр нырвизьяс серти:

выльмӧдӧны да ӧнъяӧдӧны оланін фонд, оланін да коммунальнӧй овмӧсса шӧр фондъяс;
дасьтӧны да пӧртӧны олӧмӧ энергия видзтан да энергиялысь окталун кыпӧдан юкӧнын проектъяс;

стрӧитӧны да ӧнъяӧдӧны социальнӧй инфраструктура объектъяс;

бурмӧдӧны карса мутасъяс;
3) лӧсьӧдны экономика сӧвмӧдӧм, ӧніяӧдӧм да диверсифицируйтӧм вылӧ условиеяс.
Могсӧ решитӧны татшӧм шӧр нырвизьяс серти:

лӧсьӧдӧны ичӧт да шӧр предпринимательство сӧвмӧдӧм вылӧ бур гӧгӧртас;

кыпӧдӧны Коми Республикаса монокаръяс мутасын инвестиция боксянь зільлун да налысь инвестиция  боксянь лӧсьыдлун;

отсалӧны овмӧс кутысь субъектъяслы пӧртны олӧмӧ выль инвестиция проектъяс;
кыскӧны сьӧм “Монокаръяс сӧвмӧдан фонд” АКО-лы отсалан нырвизьяс серти;

велӧдӧны монокаръяс сӧвмӧдан проектъясӧн веськӧдлысь командаясӧс;

лӧсьӧдӧны социальнӧй да экономика боксянь водзынджык сӧвмысь мутасъяс;

сӧвмӧдӧны промышленнӧй производство юкӧн.

IV. Уджтас олӧмӧ пӧртан кадколастъяс

Уджтассӧ пӧртӧны олӧмӧ 2015 восянь 2017 воӧдз бӧръясӧ пыртӧмӧн периодын.

V. Уджтас сьӧмӧн могмӧдӧм

2015 – 2017 вояс вылӧ Уджтас сьӧмӧн могмӧдан ыдждаыс артавсьӧ 6 932 036,8  сюрс шайт мында.
Коми Республикаса республиканскӧй сьӧмкудйын Уджтасса мероприятиеяс сьӧмӧн могмӧдӧм вылӧ рӧскодъяссӧ водзвыв индӧма сьӧмкуд сьӧм медшӧр вӧдитчысьяс серти Коми Республикаса канму уджтасъяс серти.
VI. Уджтасса мероприятиеяс да инвестиция проектъяс 

Уджтасса мероприятие лыддьӧгсӧ, найӧс збыльмӧдан кадколастъяссӧ, вояс серти сьӧмӧн могмӧдан ыдждасӧ да кывкутӧмӧн збыльмӧдысьяссӧ индӧмӧн вайӧдӧма 2 таблицаын.

Инвестиция проектъяслысь лыддьӧгсӧ, кутшӧмъясӧс кӧсйӧны збыльмӧдны Коми Республикаса монокаръясын 2015 – 2017 воясӧ, вайӧдӧма 3 таблицаын.

VII. Уджтас олӧмӧ пӧртӧмысь виччысяна бӧртасъяс 
Уджтас олӧмӧ пӧртӧмлысь окталунсӧ донъялӧны мога индикаторъяс (петкӧдласъяс) подув вылын, кутшӧмъяс сетӧны позянлун донъявны Уджтас олӧмӧ пӧртӧмсӧ вояс серти (4 таблица).

2017 во кежлӧ 2013 во серти Уджтас олӧмӧ пӧртан бӧртасъяс:
абу лэдзӧма, медым пасйӧм уджтӧмалан тшупӧдыс содіс (во помын):
Воркута – 2,0 п.п-ысь унджык;

Инта – 2,6 п.п-ысь унджык;

Зӧвсьӧрт – 1,6 п.п-ысь унджык;

Емва – 3,7 п.п-ысь унджык;
абу лэдзӧма, медым уджӧн могмӧдан канму службаса органъясын пасйӧм уджтӧмалысь гражданалӧн лыдыс содіс (во помын): 
Воркута – 910 мортысь унджык;

Инта – 430  мортысь унджык;

Зӧвсьӧрт – 80 мортысь унджык;

Емва – 290 мортысь унджык;
муниципальнӧй юкӧнса организацияясын уджалысьяслӧн среднесписочнӧй лыдысь кар артмӧдысь предприятие вылын уджалысьяслӧн пайыс чиніс:
Воркута – 0,5 п.п вылӧ эз унджык;

Зӧвсьӧрт – 0,3 п.п вылӧ эз унджык;

Емва – 0,2 п.п вылӧ эз унджык;
муниципальнӧй юкӧнса организацияясын уджалысьяслӧн среднесписочнӧй лыдысь кар артмӧдысь предприятие вылын уджалысьяслӧн пайыс содіс Интаын – 1,4 п.п вылӧ;
лӧсьӧдӧм (реконструируйтӧм) инженернӧй да социальнӧй инфраструктура объектъяслӧн лыдыс (2014 восянь содан кывкӧртӧдӧн – Коми Республикаса адреснӧй инвестиция уджтас олӧмӧ пӧртны заводитӧмсянь):

Инта – 3 единица;

Зӧвсьӧрт – 1 единица;

Емва – 1 единица;
ичӧт да шӧр предпринимательство субъектъяслӧн лыдыс, сы лыдын асшӧр уджалысьяслӧн, содіс:
Инта – 14 единица вылӧ;

Зӧвсьӧрт – 29 единица вылӧ;

Емва – 10 единица вылӧ;
шӧр да ичӧт предприятиеясын уджалысьяслӧн среднесписочнӧй лыдыс (ортсыса совместительястӧг) содіс:

Инта – 103,5%;

Зовсьӧрт –107,5%;

Емва – 102,3%;

бӧр воӧдчӧма “Сьӧмӧн могмӧдан став ӧшмӧс тшӧт весьтӧ медшӧр капиталӧ инвестицияяс мында (ичӧт предпринимательство субъектъястӧг)” петкӧдласлӧн бур вежласян динамикаӧдз 2016 восянь заводитӧмӧн (2017 воын 2015 во серти):

Воркута ‒ 117,6%;

Зӧвсьӧрт –145,1%;

Емва – 118,6%

VIII. Уджтасӧн веськӧдлӧм

Уджтас кывкутӧмӧн збыльмӧдысь ладмӧдӧ Уджтасын участвуйтысьяслысь уджсӧ, нуӧдӧ Уджтас олӧмӧ пӧртӧм бӧрся мониторинг.

Уджтассӧ олӧмӧ пӧртігӧн:

1. Уджтасын участвуйтысьяс, кодъяс кывкутӧны Уджтасса мероприятиеяс збыльмӧдӧмысь:

1.1) нуӧдӧны колана удж Уджтасса мероприятиеяс олӧмӧ пӧртӧм серти;

1.2) быд во, отчётнӧй во бӧрын мунысь волӧн урасьӧм тӧлысь 15 лунӧдз сетӧны Уджтас кывкутӧмӧн збыльмӧдысьлы Уджтасса мероприятиеяс олӧмӧ пӧртӧм йылысь юӧр.

2. Уджтас кывкутӧмӧн збыльмӧдысь:

2.1) лӧсьӧдӧ да урчитӧм пӧрадокын пыртӧ Коми Республикаса Веськӧдлан котырлы видлалӧм вылӧ Уджтасӧ вежсьӧмъяс да (либӧ) содтӧдъяс пыртӧм йылысь вӧзйӧмъяс;

2.2) нуӧдӧ Уджтас олӧмӧ пӧртӧм бӧрся мониторинг;

2.3) быд во, отчётнӧй во бӧрся мунысь волӧн рака тӧлысь 15 лунӧдз сетӧ Коми Республикаса Веськӧдлан котырлы Уджтас олӧмӧ пӧртӧм йылысь отчёт.

